
Martires in s'Ardeatina Fossa
Moda 'e Toninu Sanna

Sonadu no han toccos de agonia
sos bmnzos de Roma capitale
prò treghentos trintachimbe eroes.
Nen cunfortu lis hat dad'una Maria
cand'olad'est s'anima immortale
sen'attitidos, piantos ne aloes.

De sa vida sun brivos sos eroes
sena dolu nen males nen motivos,
nen fìores nen rechies prò consolu
e sa Iosa prim'e morrer l'hana ida.
Sun brivos sos eroes de sa vida
sena dolu nen males nen motivos,
sos eroes de sa vida sunu brivos
sena motivos nen males nen dolu,
nen fìores nen rechies prò consolu
e prim'e morrer sa Iosa ida l'hana.
Proit'has fatu Alemagna sa marrana,
sos mortos 'e Rasell' has vendicadu,
pr'onzunu degh'e piùs nd'has maselladu
e han sufridu cun penas sas cadenas.

Istestadas in carré ia sas carenas
a muntones sun che saccos imboladas
da-e barbaros germanicos plotones
sa tirannia brotand'a porfìa.

Sas carenas istestadas in carré ia
a muntones sun che saccos imboladas,
in carré ia sas carenas istestadas
sun che saccos imboladas a muntones,
da-e barbaros germanicos plotones
a porfìa brotande tirannia.
Imbreagados si sun de bramosia
in s'Ardeatina fossa in cussu situ
ma calmadu non si l'hana s'apetitu
faghinde de boria sas succhenas.

Sonadu no han toccos de agonia

e cadenas han suffridu cun sas penas.

Temperai'est arrivadu cun pienas
e su tribuni Ichnusa l'has pagadu,
martire fìzu tou punì est rum
un'ideale difendinde puntuale.

Arri vad'est cun pienas temporale
e su tribuni Ichnusa l'has pagadu,
cun pienas temperai'est arrivadu
e l'has pagadu Ichnusa su tribuni,
martire fìzu tou punì est rum
puntuale difendinde un'ideale.



Martire sedilesu est Pasquale
poberittu sena babbu fìt restadu
da 'edad'e deghe dies orfanadu,
zovan'est mortu,pro biver hat patidu.

Sonadu no han toccos de agonia

e cun cadenas sas penas hat suffridu.

S'amore fìt sognand'e nd'est partidu
prò fagher in sos chelos s'aviatore
ma crudele cun rezelos su destinu
pilisande fìt sos fìlos e segande.
Est partidu e s'amore fìt sognando
prò fagher in sos chelos s'aviatore,
partid'est e sognande fìt s'amore
s'aviatore prò fagher in sos chelos,
ma su destinu crudele cun rezelos

fìt sos fìlos segand'e pilisande.
Cun Gavinu a chiterra fìt sonande
e amigos sun'istados in sa vida,
ambos paris fatta l'han sa dispedida
onorande Padria Sedilo Sardigna.

Sardos noe cun memoria digna
lassad'han gai sa vida terrena.
Agabadu han sa vida in pena
s'operaiu su tenente s'avocadu
in pena sa vida han'agabadu
marineris professore cun massaiu.
S'Ardeatina catacumb'est su sacrariu
uè prò seculos biven su reposu
martires dignos d'etemale gosu.
Frisc'una Iosa tremulande tocco
e piango tziu meu Pasquale Cocco.-

Sedilo. Monumento ai caduti.


